
MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tat-13 ta' Jannar, 2005

Citazzjoni Numru. 1507/2000/1

ATLAS INSURANCE AGENCY LTD. u dawn bhala
agenti ta’ AXA Insurance p.l.c., gja’ Guardian Royal
Exchange p.l.c., kif surrogati bil-ligi u bil-polza fid-

drittijiet tal-assikurat taghhom Mario Schembri u

fismu proprju u b’Nota tat-12 ta’ Mejju, 2004, il-
kumpannija Atlas Insurance Limited assumiet |-atti
tal-kawza minflok il-kumpannija attrici Atlas Insurance
Agency Limited

VS

Eric MUSCAT u b’degriet tat-18 ta’ Frar, 2004, il-
kumpannija Fogg Insurance Agency Limited inhatret
bhala kuratrici tal-imharrek Eric Muscat, assenti minn

Malta

[I-Qorti:

Rat |-Att tac-Citazzjoni mressagq fI-20 ta’ Lulju, 2000, li bih
l-atturi ippremettew;

Billi |-vettura EBF 042 hija proprjeta’ tal-assigurat u
assigurata b’polza ta’ assigurazzjoni ‘comprehensive 1
mal-attur nomine hlief ghall-hamsa u ghoxrin Lira Maltin
(Lm25) ‘excess’.

Billi fl-10 ta’ Di¢embru 1999 go Hal Luqa, il-konvenut kien
ged isuq vettura IAU 202 u habat mal-vettura EBF 042
proprjeta’ ta’” Mario Schembri u misjuga minnu u kkawza
hsarat fuq din il-vettura u ghal dan I-in¢ident kien hu
unikament responsabbli minhabba non-osservanza tar-
regolament tat-traffiku da parti tal-konvenut.

Billi I-atturi hallsu Lm1479 (elf erba’ mija u disa’ u sebghin
Lira Maltin) kwantu ghall-Lm1454 (elf erba’ mija u erba’ u
hamsin Lira Maltin) imhallsa mill-assigurazzjoni nomine u
kwantu ghall-hamsa u ghoxrin Lira Maltin (Lm25) ‘excess’
imhallsa minn Mario Schembri.

Billi interpellat, il-konvenut baga’ inadempjenti;

Ghaldagstant, is-soc¢jeta’ attric¢i titlob lil din |-Onorabbili
Qorti ghaliex m’ghandiex ghal dawn ir-ragunijiet premessi:

1 Tiddikjara unikament responsabbli [|-konvenut
ghall-incident stradali fuq imsemmi ghar-ragunijiet hemm
Citati;

2. Tillikwida d-danni fl-ammont komplessiv ta’
Lm1479 (elf erba mija u disa’ u sebghin Lira Maltin) jew
somma ohra verjuri li tillikwida din il-Qorti, mhallsa mill-
attur nomine u ghal liema somma jinsab surrogat fid-
drittijiet tal-assigurat tieghu kwantu ghall-Lm1454 danni
mhallsa mill-assigurazzjoni u kwantu ghall-Lm25 ‘excess’;
3. Tikkundanna lill-konvenut ihallas dik is-somma
hekk likwidata bhala danni.

Bl-ispejjez, inkluzi dawk tal-ittra ufficjali tal-24 ta’ April
2000 u bl-imghax tat-8% fugq Lm1479 mill-lum sal-hlas
effettiv, u bl-ispejjez tal-ittra ufficjali tal-lum kontra Fogg
Insurance Agencies Ltd. assiguraturi tal-konvenut, kontra
I-konvenut li hu ngunt ghas-subizjoni.

Rat id-Dikjarazzjoni mahlufa u n-Nota tax-Xiehda tal-atturi,
flimkien mal-ghaxar (10) dokumenti mehmuzin maghha;

Rat in-Nota mressga fl-1 ta® Novembru, 2000, li biha I-
imharrek ec¢epixxa;

1. llli d-domandi attri¢i huma
infondati fil-fatt u fid-dritt u ghandhom jigu michuda bl-
ispejjez kontra taghhom stante illi ghall-incident in

kwistjoni I-konvenut ma kellu |-ebda tort;
2. Salv kull e¢cezzjoni ulterjuri.

Rat id-Dikjarazzjoni mahlufa u n-Nota tax-Xiehda tal-
imharrek;

Rat id-degriet taghha tad-9 ta’ Jannar, 2001*, li bih ordnat
bdil f'xi atti tal-kawza;

Rat id-degriet taghha (diversament presjeduta) tal-14 ta’
Mejju, 2001°, li bih hatret lill-avukat Dottor Greta Mifsud
Agius bhala Assistent Gudizzjarju biex tisma’ x-xhieda tal-
attur Mario Schembri, liema hatra inbidlet b’degriet iehor
tat-18 ta’ Frar, 2003, bil-hatra ta’ l-avukat Dottor
Christopher Cilia;

Rat id-degriet moghti wagqt is-smigh tat-18 ta’ Frar, 2004,
fuq Nota mressqga dak inhar, li biha hatret lill-kumpannija
Fogg Insurance Agency Limited bhala kuratri¢i fl-atti tal-
kawza fisem I-imharrek li emigra minn Malta;

Semghet ix-xhieda tal-partijiet;

Rat id-dokument imressaq mill-kumpannija Fogg
Insurance Agency Limited, u gieset I-oggezzjoni registrata
mill-avukat tal-kumpannija attrici ghas-siwi probativ tal-
imsemmi dokument;

Semghet it-trattazzjoni tal-avukati tal-partijiet;

! Pag. 26 tal-process
2 Pag. 45 tal-process
% Pag. 67 tal-process

Pagna 3 minn 10
Qrati tal-Gustizzja



Kopja Informali ta' Sentenza

Rat |-atti kollha tal-kawza;

Rat id-degrieti taghha tat-18 ta’ Frar, 2004, tat-13 ta’
Mejju, 2004, u tas-7 ta’ Ottubru, 2004, li bihom halliet il-
kawza ghas-sentenza,

Ikkunsidrat:

llli din hija azzjoni ghal kundanna ta’ htija u hlas ta’ danni
fhabta bejn zewg karozzi. ll-kumpannija attri¢i hija |-
assikuratric¢i tal-attur l-iehor Mario Schembri li, waqt li kien
gieghed isuq, intlagat mill-karozza misjuga mill-imharrek;

lIli ghal din l-azzjoni I-imharrek laga’ billi qal li ma kienx
janti ghall-habta, imma kien jahti |-attur innifsu;

i I-fatti li johorgu mill-atti juru li l-in¢ident sehh fl-10 ta’
Dicembru, 1999, fi Trig San Tumas, Hal Luga, ghall-habta
tal-11.30 ta’ filghodu. L-attur Mario Schembri kien
gieghed isuq il-vettura tal-ghamla Peugeot 306
Stationwagon, redistrata EBF-042, filwaqgt li I-imharrek
kien ged isuq il-karozza tal-ghamla Ford Cortina Saloon,
registrata 1AU-202. Il-karozza tal-attur kienet assikurata
mal-kumpannija attri¢i taht polza comprehensive, filwaqt li
I-karozza misjuga mill-imharrek kienet assikurata mal-
kumpannija Fogg Insurance Agency Limited. Il-karozza
misjuga mill-attur darrbet hsarat fuq in-naha tal-lemin ta’
wara taghha, filwaqt li dik misjuga mill-imharrek kellha
hsara fuq il-mudguard xellugi ta’ quddiem, il-bumper ta’
guddiem u I-bonnet. |z-zewg sewwieqga kienu wahedhom
u ma kellhomx passiggieri maghhom meta sehhet il-
habta. ll-parti tat-triq fejn sehhet il-habta ghandha zewg
korsiji fkull direzzjoni. ll-kawza nfethet fl-20 ta’ Lulju,
2000;

Illi I-attur xehed” li huwa minn Hal Luga u kien midhla ta’ t-
triqg fejn sehhet il-habta. Kien sejjer minn Hal Luqga lejn
Hal Qormi u kien ser idur lejn il-lemin tieghu biex jidhol fi

4 Xhieda tieghu 12.6.2003, f"pagg. 58 sa 61 tal-process

triq ohra biex jibga’ niezel lejn FHal Qormi. L-imharrek kien
gej fl-istess direzzjoni minn warajh. L-attur sehaq li kien
miexi bil-mod (“‘dead slow”) grib sewwa tas-centre strip u
kien xeghel I-indicator biex juri li kien sejjer idur ghal go
triq ofra li kienet aktar ‘il quddiem minnu. Cahad li gasam
il-korsija biex jilwi ghan-naha tal-lemin, ghax gal li baga’
dejjem fuq il-korsija ta’ barra. Mad-daqqa, il-karozza
tieghu daret thares lejn mnejn kienet gejja. Ix-xhud P.S.
679 Camilleri xehed?® li irrizultalu li I-partijiet kienu geghdin
isuqu fl-istess direzzjoni u li fit-trig ma kienx hemm marki
jew sinjali dak inhar tal-in¢ident. Qal li, mill-verzjonijiet li
taw il-partijiet dak inhar li acc¢eda fuq il-post, il-habta
sehhet meta I-imharrek ipprova jaqla’ lill-attur;

llli, I-imharrek qatt ma xehed matul il-kawza, ghaliex telaq
minn Malta. ll-verzjoni li ghandha I-Qorti hija dik moghtija
minnu lill-uffi¢jal tal-pulizija li hejja r-rapport tal-habta.
Minn din |-ghajn ta’ prova, johrog li I-imharrek jistqarr li
huwa kien ged isuq fl-istess direzzjoni tal-attur u li kien
warajh; jistgarr ukoll li kien qgieghed jagbez il-karozza
misjuga mill-attur; u jistgarr ukoll li li, bil-manuvra li ghamel
l-attur, ma sehhlux iwaqqgaf biex jevita I-habta mal-karozza
misjuga mill-attur;

llli, fil-fatt, id-diskrepanza wahdanija li tezisti bejn il-
verzjoni tal-attur u dik tal-imharrek tikkonsisti fil-kwestjoni
dwar jekk kienx minnu li I-attur galeb minn korsija ghal
ohra bla ma ta avviz xieraq lil min kien gieghed isuq
warajh. Minhabba |i kien l|-imharrek li gangal din il-
verzjoni, kien jaga’ fuqu li jipprova fi grad xieraq u kif imiss
skond il-ligi dak minnu allegat;

lIi meta wiehed jigi biex iqis min ghandu jitgies
responsabbli ghall-habta, il-fatt ewlieni li wiehed irid
izomm quddiem ghajnejh huwa li I-karozza misjuga mill-
attur intlagtet mill-karozza misjuga mill-imharrek fuq wara
u dan meta z-zewg vetturi kienu sejrin fl-istess direzzjoni.
Dan il-fatt jitfa’ prezunzjoni ta’ htija fuq I-imharrek ghaliex
f'kaz ta’habta bhal din, huwa dejjem is-sewwieq tal-vettura
ta’ wara li ghandu jinzamm responsabbli ghall-habta, billi

% Xhieda tieghu 9.3.2001, f'pagg 32 sa 42 tal-process

Pagna 5 minn 10
Qrati tal-Gustizzja



Kopja Informali ta' Sentenza

huwa jmissu jzomm “a proper lookout” ta’ dak li jigri
quddiemu, izomm boghod bizzejjed bejnu u |-karozza li
tkun geghda tinsaq quddiemu, u jkun fgaghda li jista’
jiehu mizuri fwaqthom biex jevita |-habta mal-karozza ta’
quddiemu®;

lli, madankollu, mhux kull sewwieq li jahbat ma’ karozza li
tinzerta quddiemu x’hin issehh il-habta tabilfors jirrizulta
hati ta’ dik il-habta: dan isehh meta s-sewwieq ta’
quddiem ifettillu jibdel il-korsija u jidhol f'dik tas-sewwieq li
gej minn warajh” ghall-gharrieda u jahsad lil dan. Dan
jghodd ukoll fkaz li s-sewwieq ta’ quddiem ikun ghamel
sinjal li sejjer jagleb il-korsija jew ser idur ghal xi genb®, u
dan billi I-mixeghla wahedha tal-indicator m’hijiex licenzja
li taghti jedd assolut lis-sewwieq li jkun u tehilsu minn kull
responsabbilta’ rigward kull min ikun gej warajh. It-
thaddim tal-indicator huwa mizura ghaglija ta’ sewqan
responsabbli, li madankollu mhix aktar minn turija tal-
intenzjoni tas-sewwieq dwar dak |i fehsiebu jaghmel
f'distanza ragonevoli ‘I quddiem;

lIli, kif inghad, il-prova li l-attur wettag manuvra bhal din
irid iressagha s-sewwieq li kien gej minn wara. F’din il-
kawza, din hija d-difiza wahdanija li ressaq |-imharrek.
Huwa jixli lill-attur li dahal fil-korsija ta’ barra u mbarralu I-
moghdija b’'mod |i ma setaxjevita |-habta. Biex tirnexxi din
id-difiza, |-imharrek ried igib provi xierga u tajbin bizzejjed,
u mhux joqghod fuq sempli¢i allegazzjoni. Issa, f'dan il-
kaz, kif inghad, I-imharrek naqas li jersaq biex jixhed u |-
verzjoni® wahdanija tal-allegazzjoni tieghu tinsab fl-ghoti
tal-verzjoni tieghu lill-pulizija li investiga |-kaz. Din il-
verzjoni m’hijiex bizzejjed, ghaliex lanqas turi mqgar
remotament Ii |-attur kien galeb il-korsija, filwaqt li turi li I-
imharrek stqarr li kien gieghed jittanta jagbez il-karozza
misjuga mill-attur li kien hemm quddiemu;

llli, b’Zieda ma’ dan, l-attur jichad ghal kollox ix-xilja tal-
imharrek, u jishaq li kien ghoddu wieqgaf x’hin I-imharrek
baga’ diehel fuqu. Mhux hekk biss, imma jtenni li kien fuq

8 P.A. AJM 3.10.2001 fil-kawza fl-ismijiet Atlas Insurance Agency Ltd. vs Charles Sciberras
"P.A. TM 7.7.2004 fil-kawza fl-ismijiet GasanMamo Insurance Ltd. vs Paul Portelli

8 App. Krim. Inf. DS 29.3.2004 fil-kawza fl-ismijiet 1I-Pulizija vs Mario N. Grech

° Pag. 5 tal-process

il-korsija li fugha ntlagat sa minn ¢erta distanza ‘I boghod,
u I-habta sehhet xi erbghin (40) metru lil hinn mit-trig li
kien fi hsiebu jidhol fiha. Dan kollu juri li mill-provi
mressga ma jistax jinghad li l-attur ghamel il-manuvra li
jagleb ghall-gharrieda ghal-lemin tieghu, kif irid li nemmnu
l-imharrek, u langas kellu ghalfejn jaghmel hekk ladarba t-
triq li kien sejjer jidhol fiha kienet xi ftit ‘il boghod aktar il
quddiem;

llli, fug kollox, l-imharrek innifsu stqarr li kien gieghed
jipprova jaqgla’ I-karozza misjuga mill-attur, u manuvra bhal
din grib ta’ junction li tghaqgad aktar minn triqg wahda ma
kinitx manuvra ghagqlija®;

lIli ghal dawn ir-ragunijiet, il-Qorti tasal ghall-fehma i I-
imharrek wahdu kien jahti ghall-habta mertu tal-kaz;

llli ghal dak li jirrigwarda I-likwidazzjoni_ tad-danni jibda
biex jinghad illi I-kumpannija attrici geghda titlob somma
specifika bhala danni. Intwera li |-hsara li garrbet il-
karozza tal-attur assikurat kienet konsegwenza diretta
tad-daqqga li qalghet mill-karozza misjuga mill-imharrek. II-
provi dokumentali mressqa jixhdu wkoll li I-hsara li garrbet
Il-karozza ta’ |-assikurat kienet kompatibbli ma’ dagga fuq
in-naha ta’ wara taghha. Jirrizulta wkoll ippruvat i I-
kumpannija attrici hallset kumpens lill-assikurat taghha u
ghalhekk hija giet surrogata fil-jeddijiet tieghu fil-konfront
ta’ I-imharrek;

llli ladarba I-kumpannija attri¢i hija surrogata fil-jeddijiet
tal-assikurat taghha hi ghandha I-jedd li tigbor minghand

il-persuna responsabbli kull spiza ohra illi [-assikurat kien
ikollu |-jedd li jippretendi minghand |-imharrek. Jirrizulta
b’mod dokumentat |i nhardu spejjez ohra marbutin

direttament ma’ u b’rizultat ta’ I-imsemmi in¢ident, liema
spejjez jikkonsistu fl-irmonk tal-karozza assikurata®, fil-
Kiri ta’ karozza min-naha ta’ I-assikurat ghal zmien sbatax-
il (17) jum™ u kif ukoll ghal xoghol ta’ panel beating™ u

©p A GV 13.10.2003 fil-kawza fl-ismijiet Michael Grech vs Malcolm R. Woolsey
! Fl-ammont ta’ Lm 20.00, Dok f’pag. 12 tal-process

12 Fl-ammont ta’ Lm 102.75, Dok f’pag. 11 tal-process

3 Fl-ammont ta’ Lm 246.50, dok f'pag. 8 tal-process

spray work* u xiri ta’ partijiet tal-karozza li ma setghux
jissewwew'>;

llli jrid jinghad ukoll illi t-talba ghal kumpens dwar kiri ta’
karozza ghandu jitgies misthoqq fdin i¢-Cirkostanza
minhabba li z-zmien [i kellu jittiehed sakemm il-karozza
tissewwa u I-partijiet illi kienu mehtieda li jinbidlu jinxtraw,
liema process tabilfors jiehu certu tul ta’ zmien. Mill-
kostatazzjonijiet maghmula, maabblin mal-provi
dokumentali mressqin, jirrizulta li I-ispejjez totali li ntefqu
biex u sakemm issewwiet il-karozza tal-attur jitiighu ghal
elf erba’ mija u sebgha u sittin lira Maltija u sittin ¢entezmu
(Lm1467.60). Dan l-ammont huwa ftit angas minn dak
mitlub fl-Att ta¢-Citazzjoni, ghalkemm ghandu jinghad li t-
talba ssemmi wkoll il-possibilita’ ta’ “somma verjuri i
tillikwida din il-Qorti”;

llli la I-imharrek u langas il-kumpannija li assumiet I-atti tal-
kawza minfloku ma merew il-provi dokumentali mressqin
mill-attrici u lanqas jista’ jinghad li giet b’xi mod attakkata
I-kredibilita’ jew I-attendibilita’ taghhom;

llli jibga’ li jissemma punt dwar |-imghaxijiet dekorribbli.
Huwa minnu li I-kumpannija attri¢i talbet il-hlas ta’ somma
specifika bhala danni minnu pretizi. Ladarba t-talba kienet
ghal-likwidazzjoni in linea ta’ danni, wiehed jista’ jghid li,
skond il-prin¢ipji ordinarji, l-imghaxijiet jibdew jiddekorru
mid-data tal-likwidazzjoni tal-istess kumpens;

llli, madankollu, hija I-fehma wkoll ta’ din il-Qorti li r-regola
hawn fuq imsemmija m’hijiex wahda assoluta. Dan
jinghad ghaliex, fejn is-somma pretiza, ghalkemm mhix
likwida, hija determinabbli, m’huwiex rakkomandabbli li I-
imghax jibda jghaddi biss minn dak inhar tal-likwidazzjoni
formali tal-ammont b’sentenza. Minbarra dan, inghad li
fejn l-ammont pretiz bhala dannu jkun imsemmi fl-att
gudizzjarju I bih titressaq |-azzjoni (jew fatt gudizzjarju
precedenti ghalih), I-imghax fug l-ammont talvolta likwidat
ghandu jibda jghaddi minn dak inhar li l-imsemmi att
jitwassal lill-parti intimata, ukoll jekk fl-ahhar mill-ahhar, I-

¥ Fl-ammont ta’ Lm 189.75, dok f"pag. 13 tal-process
%5 Fl-ammont globali ta’ Lm 908.60, dokti f’pagg. 9-10 u 14-5 tal-process

ammont attwalment likwidat mill-Qorti jkun angas minn
dak mitlub originarjament™. Huwa biss meta l-ammont
likwidat ikun bil-wisq angas minn dak mitlub fl-Att tac-
Citazzjoni li I-imghaxijiet jibdew jintghaddu minn dak inhar
tas-sentenza'’;

lli jirrizulta mill-atti li l-imharrek laga’ I-Att ta¢-Citazzjoni
fis-26 ta’ Ottubru tal-2000%®, u fid-dawl ta’ dawn il-
konsiderazzjonijiet, il-Qorti hija tal-fehma li I-imghaxijiet

ghandhom jibdew jghaddu minn dak inhar li jirrizulta |i I-
imharrek laga’ ghandu |-Att tac-Citazzjoni;

Ghal dawn ir-ragunijiet il-Qorti geghda taqta’ u tiddeciedi |-
kawza billi:

Tilga’ lI-ewwel talba attrici u tiddikjara li I-imharrek Eric
Muscat wahdu janhti ghall-habta li sehhet f'Hal Luga nhar I-
10 ta’ Dicembru, 1999, bejn il-karozza registrata EBF-042
misjuga mill-attur u dik registrata 1AU-202 misjuga mill-
istess imharrek, u dan minhabba nuqqgas ta’ harsien tar-
regolamenti tas-sewqgan, u ghalhekk ghandu jaghmel
tajjeb ghall-hsara mgarrba mill-atturi minhabba f’hekk;

Tilga’ t-tieni talba attrici u tillikwida d-danni mgarrbin
mill-atturi fl-imsemmija habta fis-somma ta’ elf erba’ mija u
sebgha u sittin lira Maltija u sittin ¢entezmi (Lm 1467.60),
li in kwantu ghas-somma ta’ Lm 1442.60 jirrapprezentaw
danni m@arrba mill-kumpannija attrici u I-bgija (Lm 25)
huma d-danni mgarrba mill-attur bhala “excess”;

Tilga’ t-tielet talba attri¢i billi tikkundanna lill-imharrkin
ihallsu s-somma hawn fuq likwidata lill-atturi, fl-ishma
msemmija, u dan bhala danni, flimkien mal-imghax legali
fugq l-imsemmija somma b’effett mis-26 ta’ Ottubru, 2000,
sal-jum tal-hlas effettiv;

Tichad l-e¢cezzjonijiet tal-imharrek bhala m’hux
misthoqqa fil-fatt u fid-dritt, bl-ispejjez tal-kawza kontra I-
istess imharrkin.

16 App. Inf. 17.2.2003 fil-kawza fl-ismijiet Fogg Insurance Agencies Ltd. Noe vs Paul Tabone

¥ App. Civ. 9.2.2001 fil-kawza fl-ismijiet Dr. Simon Micallef Stafreée noe et vs James
Gollcher et noe et

18 Ara r-riferta f'pag. 22 tergo tal-process

